Xeografia e Historia

7. As primeiras
civilizacions urbanas

Para comezar

* Sabes que € a pedra de Rosetta e que significou o seu
descubrimento?

+ Cantos deuses exipcios cofieces? E mesopotamicos?
« Sabes cal foi a primeira faraona de Exipto?

+ Cal é a unica das sete marabillas do mundo antigo que
ainda se conserva en pé?

* Sabes como se realizaba o proceso de momificacion?

Unhas civilizaciéns enigmaticas

A escritura foi o primeiro paso para o desenvolvemento de
culturas que nos deixaron un gran legado non sé no eido artistico,
sendn tamén no cientifico, no politico e no social.

As piramides de Giza ou a Porta de Ishtar son construcions
de gran beleza e monumentalidade que sempre fascinaron a
humanidade.

Alexandre Magno, Xulio César ou Napoledn decidiron pasar unha
noite encerrados na gran piramide de Keops, unha experiencia
que, segundo eles, cambiou as suas vidas.

Exipto e Mesopotamia foron civilizacions moi avanzadas e cheas
de misterios. Imos descubrilos!



p. O noso proxecto

O proxecto

Como sabemos, ao longo deste curso, realizamos diferentes actividades vinculadas con
outras materias por un nexo comun. O vinculo neste terceiro trimestre sera o xogo.

Aprender é divertido, e nesta ocasion ainda mais. Con este proxecto seras quen de
preguntarte e ao mesmo tempo cofiecer centos de cousas sobre a historia de Mesopotamia,
Exipto, Grecia, Roma e os pobos prerromanos presentes na Peninsula Ibérica.

Neste trimestre teras que elaborar un xogo cofiecido pola grande maioria, un trivial (http:/juegos-

y-hobbies.practicopedia.lainformacion.com/juegos-de-mesa/como-jugar-al-trivial-10631).

En cada unidade, as tarefas para completar o proxecto seran as seguintes:

» Primeira unidade: realizaremos unha serie de preguntas relacionadas coa civilizacion
mesopotamica e exipcia.

» Segunda unidade: centrarémonos na elaboracion de cuestidns sobre a civilizacion
grega e o cinema, relacionadas tanto coas primeiras civilizaciéns como con Roma e
Grecia.

» Terceira unidade: interrogaremos 0s nosos companeiros con preguntas relacionadas
con Roma e os pobos prerromanos.
Pasos a seguir nesta unidade

1. Formar grupos de seis persoas.

2. Elaborar 20 preguntas sobre a civilizacion mesopotamica que abrangan todos os
temas tratados na unidade, coas suas respectivas respostas.

w

Idear 20 preguntas tamén coas suas respostas sobre a civilizacién exipcia.

4. Xatemos as primeiras preguntas; agora € o momento de realizar o taboleiro!

1. As primeiras civilizacions

No IV milenio a. C., na zona do Crecente fértil, apareceron as primeiras civilizaciéons urbanas. Tamén son
cofiecidas co nome de civilizaciéns fluviais, xa que se situaban ao abeiro de grandes rios: o Nilo en Exipto,
e o Tigris e o Eufrates en Mesopotamia.



Isto debeuse a que os grandes rios anegaban os vales e co limo fertilizabanse as terras, obtendo
asi abundantes colleitas que proporcionaban unha maior cantidade de alimentos. Esta mellora nas
condiciéns de vida fixo que se producise un aumento da poboacién, que a sla vez, supuxo enormes
cambios econdémicos, sociais e culturais.

Unha nova economia e unha nova sociedade

Nesta zona do Crecente fértil a xente colleitaba mais do que precisaba, polo que os productos sobrantes
podian venderse. Ademais, como a terra era tan fértil, precisdbanse menos mans para a agricultura e a
gandaria. Isto provocou o desenvolvemento de oficios especializados, como a cantaria ou a realizacion de
pezas de ceramica.

Todos estes excedentes e os novos produtos artesans favoreceron o desenvolvemento do comercio de
troco, no que se intercambiaban uns produtos por outros. Ao mesmo tempo, esta actividade demandaba a
existencia dun sistema de transporte eficaz, tanto a través das vias terrestres como das fluviais.

A nova actividade econdmica supuxo a aparicion de novos grupos sociais que xa non precisaban vivir no
campo. Nacen asi as primeiras cidades.



As primeiras formas de Estado

Este crecemento econémico e social fixo necesario que as cidades se organizasen e, para iso, crearon un
goberno e unha administracion.

Os dirixentes do goberno eran os reis ou faradns que, ademais de posuir o poder executivo, tifan tamén o
lexislativo; é dicir, gobernaban e elaboraban as leis e, en moitas ocasions, atribuiaselles un poder divino.

A cambio de todo este labor esixian aos campesifios, artesans e comerciantes o pago de tributos, cos que
logo construirian obras publicas e pagarian os exércitos.

Sabias que...?

O Cédigo de Hammurabi é o primeiro conxunto de leis da historia. Nel, o rei mesopotamico
Hammurabi enumera as 282 leis que, segundo el, recibira do deus Samash para fomentar o
benestar entre as xentes.

A maioria das penas que aparecen neste cédigo son multas, ainda que tamén existe a pena
de mutilacion e ata se recolle un castigo por pena de morte.

Esta estela de diorita de 2,25 metros de altura atépase actualmente no Museo do Louvre.

Nesta Iigazén (http://www.historiaclasica.com/2007/06/el-cdigo-de-hammurabi-leyes-1-50.html) podes ler os textos do
Cddigo de Hammurabi.

A escritura: o inicio da Historia

A escritura representa un dos maiores logros da humanidade. Naceu arredor do 3500 a. C. en
Mesopotamia, e pouco despois, a finais do IV milenio a. C., desenvolveuse en Exipto.

A escritura nace pola necesidade do poder politico de levar unha contabilidade, de elaborar leis por escrito
ou mesmo para deixar constancia da sua existencia como pobo.

A sua orixe atdpase nunhas pequenas fichas de arxila que servian para contabilizar e rexistrar bens.



As escrituras mesopotamica e exipcia eran bastante diferentes:

1. Xeroglificos exipcios; 2. Escritura cuneiforme.

En Mesopotamia deuse un tipo de escritura denominado escritura cuneiforme, que se realizaba facendo
incisiéns cunha cana afiada en forma de cufia sobre taboas de arxila humida. Unha vez escritos os
caracteres, era necesario pofner as taboas a secar ao sol durante varios dias.

En Exipto a escritura é xeroglifica e representaba as palabras mediante debuxos de figuras: simbolos,
animais... Os soportes empregados eran o papiro ou a pedra. Para escribir sobre eles servianse de pinceis

e tinta ou ciceis e martelos, respectivamente.

A escritura xeroglifica empregaba tres tipos de signos:

* Os fonogramas: signos xeroglifos que representaban os sons das consoantes.

* Os idiogramas: signos que representaban ideas, palabras.

* Os determinativos: simbolos sen valor que daban informacion adicional sobre o significado do

anterior.




Os escritos exipcios podemos comprendelos grazas ao descubrimento da pedra de Rosetta, unha estela
exipcia realizada con granito negro durante a época de Ptolomeo V. A estela conta con mais dun metro de
longo e 72 centimetros de ancho e foi descuberta en 1799, nunha das expediciéns de Napoledn Bonaparte
as terras do Nilo.

Contén tres tipos de escrita: xeroglifica, demética e grego uncial, que lle serviron a Thomas Youbg e Jean-
Frangois Champollion, entre outros estudosos da cultura exipcia, para descifrar este tipo de escritura.

Pero a escritura non era algo comun, xa que no mundo antigo soamente uns poucos cofiecian a técnica.
Estas persoas chamabanse escribas. Pola sua valia, pertencian ao grupo social dos privilexiados, porque
non so escribian, sendn que tamén axudaban o monarca nas suas labores de goberno.

Sabias que...?

Xa sabes que Internet é unha ferramenta que encerra cousas moi curiosas. Gustariache
escribir o teu nome en xeroglifico? Empregando as seguintes aplicaciéns é posible:

* Aplicacion para escribir os nomes en xeroglifico exipcio (http://recursos.cnice.mec.es/latingriego/
Palladium/5_aps/esplap09.htm).

c O teu nome con xer()glifos (http://egipto.com/museo/alphabet/name.html).

Actividades

1. Sinala as principais diferenzas entre a escritura cuneiforme e a xeroglifica. Fixa a tia atencién no tipo de
escritura, no soporte e nos instrumentos empregados na sua realizacion.

2. Imprime o seguinte mapa e realiza estas actividades:



» Colorea de azul os principais rios que deron orixe as primeiras civilizacions. Escribe tamén o seu
nome.

» Situa no mapa as seguintes unidades de relevo: montes Zagros, montes Tauro, deserto de Siria,
deserto de Libia e deserto de Arabia.

* Localiza o mar Mediterraneo, o mar Vermello, o mar Negro e o golfo Pérsico.

» Coloca no mapa as seguintes cidades: Ninive, Assur, Babilonia, Ur, Mari, Susa, Menfis, Tebas,
Biblos.

@

2, Mesopotamia: a terra entre rios

Unha terra entre rios

Mesopotamia é o nome que recibe a rexién de Proximo Oriente situada entre os rios Tigris e Eufrates.
Era unha zona moi fértil debido as inundacions que provocaban estes rios e que deixaban un limo moi
beneficioso para a agricultura. Ubicabase nun enclave privilexiado que lle permitia o comercio con Asia
Menor, o mar Mediterraneo e Siria

Mesopotamia, dacordo cos pobos que a dominaron, dividiuse en tres reinos: Asiria, ao norte; Acad, no
centro e Sumer, no Sur.

Os habitantes de Sumer, os sumerios, foron os que crearon as primeiras cidades ou estados
independentes (Ur, Uruk, Lagash, etc.) no IV milenio a. C. As cidades estaban completamente amuralladas
e no seu centro estaba o templo, controlado polos sacerdotes que tamén tifian un gran poder politico,
econdmico e militar. Estas primeiras cidades-estado eran gobernadas polo Ensi ou Lagal, un dirixente con
amplias atribucions militares.

Os primeiros imperios

Entre os milenios Ill e I a. C., Mesopotamia foi dominada por varios pobos que configuraron os grandes
Imperios:

Imperio acadio (2334 - 2193 a. C.)

A comezos do Il milenio a. C. o rei Sargén | organizou un exército e rematou coa superioridade sumeria,
ocupou as cidades da Baixa Mesopotamia e creou o reino de Acad. A lingua oficial do estado foi o acadio.

Imperio babilonio e asirio (1729 - 593 a. C.)

Cara ao 1900 a. C., varios pobos némades conquistaron Mesopotamia. Pero a cidade-estado de Babilonia
unificounos, fundando o Primeiro Imperio Babilénico. Nesta etapa, un dos gobernantes mais importantes
foi o rei Hammurabi, quen redactou o primeiro cédigo legal, que xa coneces. Este monarca tamén
mellorou as infraestruturas, redesefiando as vias terrestres e construindo innovadoras canles de regadio.
Cara ao 1300 a. C. foron conquistados polos asirios, que converteron Ninive na principal cidade do
Imperio. Posteriormente, Babilonia retomaria o poder creando o imperio Neobabilénico no ano 625 a. C.
Entre os gobernantes deste periodo destacou especialmente Nabucodonosor Il, quen estendeu o Imperio
ata o golfo Pérsico e o mar Vermello.

Imperio persa (539 - 331 a. C.)

A finais do século VI a. C. o rei persa Ciro Il conquistou Babilonia. Baixo o seu dominio, a rexion
mesopotamica dividiuse en duas provincias ou satrapias (Assur e Babilonia), que abarcaban desde o mar
Mediterraneo ata o rio Indo.

O Imperio persa perdurou ata ser conquistado polo grego Alexandre Magno no século IV a. C.

A vida en Mesopotamia

A actividade econdmica

En Mesopotamia a actividade econdmica principal era a agricultura. A sua expansion debeuse a
construcion de canles de regadio, capaces de facer chegar aos campos a auga dos rios. Esta fertilidade
supofiia a obtencién de abundantes colleitas.

A actividade agraria complementabase coa gandaria, fundamentalmente de ovellas, vacas, cabras e
asnos.

A artesania tamén acadou un importante desenvolvemento. Traballouse a la das ovellas para a confeccion
de roupas, o barro para crear recipientes nos que gardar alimentos e os metais para a fabricacion de
armas.

Pola sua banda, o comercio era de troco: os habitantes de Mesopotamia adquirian noutras rexions
produtos dos que carecian, como por exemplo ouro de Exipto, cobre de Anatolia e pedra de Persia. Todas
estas materias intercambiabanas por produtos agrarios e gandeiros, como os cereais e a la. Ainda que a
base do comercio era o troco, xa neste momento aparecen as primeiras moedas.

A organizacién social

A sociedade mesopotamica estaba dirixida polo rei, quen exercia todos os poderes e era considerado
como o representante dos deuses, ainda que non como un deles. A sociedade mesopotamica estaba
fortemente xerarquizada e organizabase do seguinte xeito:

» O grupo privilexiado estaba formado polos sacerdotes, os nobres e os altos funcionarios.



Os grupos intermedios estaban formados por escribas, comerciantes e os artesans mais
adineirados.

A base social conformabana dous grandes grupos: un primeiro, ao que pertencian os campesifios,
gandeiros, artesans e soldados, e un segundo grupo, no que estarian os escravos. As diferenzas
entre os dous eran moi notables, xa que os escravos non eran libres.

Sabias que...?

Os Xardins Colgantes de Babilonia son unha das sete marabillas do mundo antigo descritas
na obra do viaxeiro Filén de Bizancio (280 - 220 a. C). Dise, entre outras teorias, que foron
construidos por Nabucodonosor Il como agasallo a stia esposa no século VI a. C.

Xardins colgantes de Babilonia, Martin Heemskerck (s. XVI)

Realmente non temos probas que demostren a sua existencia. Esta dubida é razonable,
porque naqueles tempos a cidade atopabase en ruinas, tras a conquista e incendio causado
por Evemero co fin de conquistar Babilonia no ano 125 a. C.

Porén, a citada descricion afirma que se trataba dunha construcién formada por terrazas
de pedra escalonadas, con arbores e flores de todas as partes do mundo en cada chanzo.
Parece ser que toda esta vexetacion irrigabase cunha especie de noria hidraulica que
transportaba a auga dende o pozo do Palacio Sur, do que si se atoparon restos.

Se queres facerte unha idea do seu posible aspecto mira o seguinte video (http://safeshare.tv/v/
ss564c5eaadd927).

Actividades

1. Elabora un eixo cronoldxico no que recollas as etapas e imperios mais importantes da civilizacion
mesopotamica.

2. A sociedade mesopotamica estaba fortemente xerarquizada. Elabora unha piramide na que recollas a
distribucién dos seus grupos sociais.

Faradn

Nobres e sacerdotes

Escribas e funcionarios

Artesans, soldados _
Campesifios —

3. Amplia os teus coiiecementos. Cal crees que era o papel exercido polas mulleres en Mesopotamia?
Pensas que gozaban dos mesmos dereitos que os homes?

Indaga sobre este tema e elabora unha pequena redaccion na que recollas o papel da muller
mesopotamica. As seguintes ligazéns axudarante:

. Sobre as mulleres en Mesopotamia (http://mujeresiluminandosombras.blogspot.com.es/2007/10/sobre-las-mujeres-en-
mesopotamia.html).

° Artil: i (http://mujeres-armadas-de-sintaxis.blogspot.com.es/2012/11/la-mujer-en-el-
A muller no Crecente fértil: Mesopotamia

creciente-fertil.html).

*  Os dereitos da muller no Cédigo de Hammurabi (http://www.historiaclasica.com/2007/05/el-cdigo-de-hammurabi.html).

@ X

3. Cultura e arte mesopotamica

O desenvolvemento cultural

A cultura mesopotamica foi moi rica en diversos ambitos. Non sé destacou pola sua innovacién nas artes
plasticas, senén que cultivou con grande éxito outros campos do saber como a literatura ou a ciencia.

A aparicion da escritura permitiu 0 nacemento das primeiras obras literarias, como o Poema de
Gilgamesh, no que se narran as fazafias deste monarca sumerio. Estas e outras representacions culturais
gardabanse nas bibliotecas de templos e pazos.

A civilizacion mesopotamica fixo grandes achadegos no eido da medicina: elaboraron novos
medicamentos e tratamentos que foron recollidos nunha especie de manuais. Ademais, tifian grandes
cofilecementos en cosmética e eran excelentes perfumistas.

Tamén crearon un calendario, debido a necesidade de regular as diversas actividades laborais. Contaba
con 12 meses luares de 29 ou 30 dias e, cada seis anos, engadiase un novo mes.

Os mesopotamicos déronlle impulso as matematicas, pero ainda de maneira moi limitada polo
descofiecemento do numero 0. Os seus descubrimentos astronémicos foron sorprendentes.

A invencion dos cravos e dos ladrillos posibilitou a construcion de novidosos elementos arquitectonicos,
como as columnas, os arcos, as bovedas ou as cupulas.

Unha relixidon politeista

b/

A civilizacidbn mesopotamica era politeista, adoraba a moitos deuses que se manifestaban a través dos
fendmenos da natureza. Os mais importantes eran Marduk (deus da creacion), Enlil (deus do aire), Enki
(deus da sabedoria), Shamas (deus do Sol) e Ishtar (deusa do amor e da fecundidade). O seu poder era
sobrenatural e ilimitado, e os humanos tifian a mision de ser os seus servidores.

O culto aos deuses realizabase nun templo e os encargados de dirixilo eran os sacerdotes.

Eles coidaban das estatuas como se de seres vivos se tratara: alimentabanas, aseabanas e vestianas.
O templo era considerado como a casa do deus, por iso 0s monarcas dedicaban grandes esforzos ao
mantemento, coidado e embelecemento destas construcions.

A arte mesopotamica

As achegas artisticas mais representativas en Mesopotamia son a arquitectura e a escultura:

A arquitectura

Porta de Ishtar, acceso ao templo de
Marduk, en Babilonia.

» Os cigurats: estas construcions eran edificios en forma de montafia ou torre graduada, realizados
coa finalidade de comunicarse cos deuses. Na sua parte superior contifian santuarios e
observatorios astrondmicos. Alguns dos cigurats mais representativos son o Templo branco de
Uruk, na antiga Sumeria; o cigurat de Marduk, en Babilonia; e o cigurat de Ur, situado en Irak.

» Os templos: inicialmente eran edificios con funciéns politicas, econémicas e relixiosas, pero co paso
do tempo centraron a sua funcion neste ultimo aspecto. Coflecemos pouco destas edificacidons
porque apenas se conservan. Os templos de Eridu, de Gawra e o de Uruk presentaban unha
planta rectangular, ao igual que o de Tutub, ao que se lle unia un amurallamento dobre. Hoxe sé
conservamos restos da torre escalonada do templo de Ur.

* Os palacios: estas edificacidons eran a residencia do Lagal e, por tanto, edificios con funciéns
administrativo-politicas. Tratabase do complemento necesario ao templo: sen ambas edificaciéns
era imposible concibir a cidade. Estaban realizados con materiais pobres e os mais importantes son
os de: Eridu, Kish, Tell Branl, Ur e Mari.



Reconstruccion arqueologica del siglo XIX sobre el posible aspecto de una sala del palacio
de Ninive.

A escultura

Este é un dos eidos artisticos mais caracteristicos da cultura mesopotamica.

As estatuas representaban os deuses e gobernantes, tal € o caso da escultura de Gudea de Lagash (2120
a. C.). Elaboraronse tamén pequenas estatuifias de orantes, homes e mulleres en actitude de sumision
ante os deuses. Tratabase de esculturas de bulto redondo; é dicir, talladas tanto por diante como por
detras. Unha das mais representativas € a estatua de Asurnasirpal.

Para decorar os muros ou portas dos templos empregaronse os relevos, que normalmente representaban
figuras de reis e raifias ou de animais monstruosos. En relevo tamén elaboraron estelas que esculpian
escenas de vitorias militares ou cazarias.

No seguinte grupo de imaxes podes ver:

A. A estela de Ur-Nammu ou a cazaria de Asurnasirpal (Asurnasirpal I, 860 a. C.) situada nun palacio
de Nimrud, Ninive.

Unha pequena escultura dun touro. Tratase dunha escultura en metal.
A escultura sedente do Principe de Gudea.

A escultura dun sacerdote.

mo o w

A escultura do emperador Shalmaneser .

Autoria imaxes do carrusel: A. Ealdgyth (https://commons.wikimedia.org/wiki/
File:Britishmuseumassyrianlionhuntreliefwithwarriors jpg#mw-jump-to-license); D. Makthorpe (https://commons.wikimedia.org/wiki/
File:Mesopotamia_male_worshiper_2750-2600_B.C.jpg); E. Bj;arn Christian Tarrissen (https://commons.wikimedia.org/wiki/

File:King_Shalmaneser_llI_Istanbul_Museum.JPG#mw-jump-to-license)

A pintura

A pintura mesopotamica realizabase no interior dos templos e nos palacios. Presenta, polo tanto, unha
tematica relixiosa e mitoléxica. Alguns exemplos destacados son 0os que se mostran na porta de Ishtar en
Babilonia (A), caracterizada pola sta grande variedade cromatica, ou o estandarte de Ur (B).

18 —

Autoria: A. Vissarion (https://commons.wikimedia.org/wiki/File:Ishtar_Gate_at_Berlin_Museum.jpg?uselang=es)

Actividades

1. Observa e analiza a escultura de Gudea. Logo debes cubrir a seguinte ficha:
1.

Descricion técnica
Material:

Tipo de escultura:
Forma:
Movemento:
Expresividade:
Contextualizacion
Epoca:

Tematica:

Contexto da época:

4. Exipto: o pais do Nilo

Terras do Nilo

Exipto situase ao nordés do continente africano e esta percorrido de sur a norte polo Nilo, un rio decisivo
no desenvolvemento desta civillzacion. O deserto esténdese por grande parte do pais, por iso a maioria
da xente vivia nas beiras deste rio, unhas zonas moi fértiles polo limo depositado (as chamadas terras
negras). O Nilo tamén era unha importante via de comunicacion e comercio, ademais dunha excelente
defensa natural.

A vida dos exipcios estaba regulada polo rio, xa que del dependia a supervivencia da zona. A agricultura,
a politica, a relixién ou a economia estaban condicionadas polo seu caudal, que alcanzaba o seu maximo
nivel durante os meses de xufio a setembro. 21 —

O pais dividiase en:

» Baixo Exipto, ao norte. As suas terras eran moi fértiles porque estaban bafiadas polo delta do rio
Nilo.

» Alto Exipto, ao sur. Son territorios aridos e s6 permitian a vida nas proximidades do rio.

Mar Mediterraneo




Os imperios exipcios

A historia antiga de Exipto dividese en catro imperios que presentan caracteristicas politicas comuns. O
maximo dirixente do pais era o faradn, que concentraba nas suas mans o poder politico, militar e relixioso.
Na sua tarefa de goberno estaba apoiado por un exército e polos gobernadores das diferentes provincias.

Imperio antigo (2700 - 2200 a. C.)

Tratouse dun periodo de estabilidade politica e prosperidade econdémica. Poderia dicirse que foi a etapa de
maior esplendor en Exipto. A sua capital estableceuse en Menfis. Nesta época construironse en Gizeh as
piramides de Keops, Kefrén e Micerinos, en honor aos farabns mais destacados do momento.

Imperio medio (2052 - 1786 a. C.)

Logo dun periodo intermedio de crise causado por varias guerras, comezou o Imperio medio. A sua capital
instalouse en Tebas. Foi un periodo turbulento de guerras e invasions; de feito, esta etapa rematou co
ataque dos hicsos, procedentes de Mesopotamia. Conseguiuse unha importante expansion territorial cara
ao sur.

Imperio novo (1567 - 1085 a. C.)

Antes de iniciarse o Imperio novo tivo lugar unha nova e conflitiva etapa. A capital mantivose en Tebas
durante un tempo, para logo trasladarse a Tell el-Amarna. Durante este periodo produciuse a expansién
territorial de Ramsés II. Por outra banda, Amenofis IV proclamou unha nova relixion baseada no culto a un
Unico deus: Atén. Outro famoso faradn desta época foi Tutankamon.

Epoca tardia (1085 - 30 a. C.)

Esta época supon a decadencia de Exipto a mans de pobos estranxeiros. Primeiro converteuse nunha
provincia persa, e logo nunha grega, para finalmente pasar a formar parte do Imperio romano. A sta
capital estableceuse en Alexandria.

A vida en Exipto

A actividade econdmica

A agricultura era a principal actividade econdmica en Exipto. Os produtos mais cotizados eran a cebada,
para elaborar pan e cervexa, e o lifio, para a fabricacion de tecidos. Tamén foi importante a cria de gando,
especialmente o bovino, ainda que tamén se criaban porcos, ovellas, cabras ou ocas.

A actividade artesanal era moi variada; realizabase en pequenos obradoiros domésticos nos que se
producian tecidos, ceramica e ourivaria.

O Nilo era a principal via de comunicacion pola que practicaban o comercio interior, mentres que para
comerciar con outros paises escollian o mar Mediterraneo.

A maioria das casas eran construidas con adobe e tifian un mobiliario escaso. A sua decoracién e
distribucién espacial dependia da riqueza do propietario.

A organizacién social
Ao igual que a maioria das sociedades antigas, a sociedade exipcia estaba moi xerarquizada.

A minoria privilexiada estaba composta por:

* O faraén, que era ao mesmo tempo un rei e un deus. O seu poder era absoluto e ocupaba o cume
da piramide social.

* Os nobres, que eran aquelas persoas que posuian grandes cantidades de terra e ocupaban os
postos mais altos na administracién do Estado. Eran persoas moi proximas ao faraén.

* Os sacerdotes, que eran os encargados do culto aos deuses, pero tamén tifian enormes
propiedades e moita influencia no goberno.

* Os escribas, que eran os funcionarios ocupados en redactar documentos oficiais e levar as contas
do Imperio. Contaban con moito prestixio social, porque poucas persoas sabian ler e escribir.
A maioria non privilexiada estaba composta por:

* Os artesans, comerciantes e campesiios, que se dedicaban a oficios manuais, ao comercio ou
ao traballo na terra.

» Os escravos, que eran o ultimo elo da sociedade; traballaban no servizo doméstico, nas minas ou
nos campos. Non eran libres porque foran capturados nas guerras. Tamén puideron chegar a esta
situacién polo impago de débedas contraidas.

As mulleres en Exipto tinan maior liberdade e consideracién que noutras civilizacions.
Posuian os mesmos dereitos ante a lei que os homes e, incluso unha vez casadas, podian
rexentar o seu propio negocio, algo impensable noutras culturas da época.

Moitas delas ocuparon na administracion postos moi importantes, como por exemplo os de
escriba. Algunhas incluso gobernaron e dirixiron o pais, tal € o caso de Hatshepsut, Tausert
ou Cleopatra, que chegaron a converterse en faraonas exipcias.

Muller exipcia participando da labranza.

Actividades

1. Elabora un eixo cronoldxico no que recollas as principais etapas nas que se divide o Antigo Exipto.

2. Amplia os teus cofiecementos. Elabora unha breve redaccion na que expliques como era a familia en
Exipto. As seguintes ligazoéns poden axudarte:

M A familia no Antigo EXiptO (http://nefery.blogspot.com.es/2011/02/la-familia-en-el-antiguo-egipto.html).

. A familia exipcia (http://amigosdelantiguoegipto.com/?page_id=8857).

@ X

5. Cultura e arte exipcia

O desenvolvemento cultural

A escritura foi a grande impulsora da cultura exipcia. A maioria dos textos escritos conservados son de
caracter relixioso, como por exemplo O Libro dos Mortos, ainda que en menor medida, tamén chegaron
ata os nosos dias outros textos de caracter literario, como é o caso de A historia de Sinuhé. Todos eles
atépanse escritos en papiro.



Os exipcios tifian amplos cofiecementos matematicos. Realizaban complexas operaciéns de calculo,
como as das areas e volumes das figuras piramidais. A mellor proba das suas destrezas neste eido
cientifico obtémolas observando as slas construccions arquitectonicas, que non deixan de abraiarnos pola
stia dimensionalidade e proporcionalidade.

Lograron grandes avances no estudo da astronomia para predecir as inundacions do Nilo. Para este labor
inventaron o calendario solar.

Os exipcios tamén melloraron a medicina, practicando complexas cirurxias e desenvolvendo un método
de conservacion dos cadaveres (nttp:/safeshare.tv/v/ss563fcab17d917): O embalsamamento.

Sabias que...?

As clases altas de Exipto contaban cunha especie de ducha formada por pequenos cestos
cheos de auga e derramados polos criados; outros contaban con bafieiras, pero a grande
maioria do pobo bafabase nas beiras do Nilo.

Os antigos exipcios tamén empregaban cremas limpadoras a base de aceites vexetais ou
animais, mesturadas con xeso ou po de pedra caliza; mel e graxas animais, para hidratarse;
substancias para dar cor & pel e incluso cremas anti-engurras realizadas con sementes
naturais. Os exipcios xa se maquillaban e non s6 era unha cuestién estética, senén que os
produtos empregados axudabanlles a protexer os ollos.

Unha das partes do corpo mais importantes para os exipcios era o pelo; por iso, empregaban
perrucas, tinguiano e trataban a stia caida con aceite de ricino. E mais, xa cofecian e
practicaban a depilacion corporal, a manicura e a pedicura.

Unha relixion politeista

Os exipcios practicaban unha relixién politeista, na que os seus deuses tifian forma tanto humana como
animal. Cada cidade tifia as suas propias divindades; porén, habia algins deuses que eran venerados
en todo Exipto. Tal é o caso de Ra (deus do Sol, representado por unha cabeza de falcén), Osiris (deus
dos mortos), Isis (deusa da fertilidade), Horus (deus da guerra que se representa a través da figura do
faradn na terra) e Anubis (deus do inferno, representado por unha cabeza de can). Ademais dos deuses
venerabanse divindades familiares.

O lugar para exercer o culto era o templo e da sua custodia encargabanse os sacerdotes que realizaban
sacrificios, cerimonias e ofrendas.

Os exipcios crian na vida tras a morte: para que a alma (ka) pasase ao outro mundo, o corpo debia
permanecer intacto, de ahi que ideasen o sistema de momificacién. Unha vez que a alma alcanzaba o
ceo era sometida ao xuizo de Osiris: se 0 seu veredicto era positivo, a alma poderia vivir eternamente nun
paraiso (o Aaru); en caso contrario, o condenado era arroxado a Ammyt (un horrible ser con cabeza de
cocodrilo, torso de ledn e pernas de hipopotamo).

Libro dos mortos.

A arte en EXxipto

A arquitectura

En Exipto desenvolvéronse amplamente tres formas de arte: a arquitectura, a escultura e a pintura.

Era arquitrabada, sen arcos nin bovedas, polo que os elementos construtivos predominantes eran os
muros e as columnas. Os edificios principais foron:

* Os templos: grandes construcions monumentais de pedra, dedicadas aos deuses e nas que vivian
os sacerdotes. O acceso ao templo realizabase a través dunha avenida de esfinxes, que conducia
ata a porta monumental. Diante da porta colocabanse dous obeliscos e todo o conxunto estaba
amurallado.

Xa no interior, accediase a un patio porticado, unha sala con columnas (hipdstila) e ao final atopabase o
santuario, ao que so tifia acceso o faradn e os sacerdotes. O pobo sé podia chegar ata o patio durante as
procesions e festas, mentres que os nobres podian chegar a sala de columnas.

Alguns dos exemplos mais representativos son o Templo de Abusir, o templo de Amén en Tell el-Amarna, o
templo de Karnak, o de Luxor, o de Hatshepsut ou o de Abu Simbel, entre outros.

* As construccions funerarias, eran de diversos tipos:

* As mastabas: foron as primeiras tumbas, tifian pouca altura e forma de piramide truncada.
Destacan a de Meidum e a de Sakkara.

» As piramides: tumbas realizadas superpofiendo varias mastabas, e elaboradas con grandes
bloques de pedra. Construironse de forma laberintica para evitar os saqueos e pillaxes. Entre as
mais cofiecidas estan as de Keops, Kefrén e Mikerinos; as tres conforman o complexo funerario de
Gizeh.

* Os hipoxeos: lugares de enterramento escavados na rocha. Foron tipicos do Imperio novo
e construironse polos faradns para evitar ser saqueados tras a stua morte. Os hipoxeos mais
representativos son os de Beni-Hassan, o do Val dos Reis e o do Val das Raifas.

No seguinte grupo de imaxes podes ver:

Piramide de Giza.
Mastaba ou piramide de Zoser.

Hipoxeo de Tausert e Sethnajt, no Val dos Reis.

Templo de Luxor.

Autoria imaxes do carrusel: D.Jerzy Strzelecki (https://commons.wikimedia.org/wiki/File:Luxor07(js).jpg)

A escultura

A escultura tifia unha finalidade relixiosa ou funeraria. Representaba deuses, faradns e personaxes
destacados. As figuras son estaticas e rixidas, cos brazos pegados ao corpo e totalmente inexpresivas.

Os exipcios tamén realizaban relevos en madeira e pedra que decoraban as tumbas e as paredes dos
templos.

Nas seguintes imaxes podes ver:
A. O escriba sentado.
B. A cabeza de Nefertiti.
C. A esfinxe del templo de culto del Imperio Nou.
D

Esculturas na entrada do templo de Abu Simbel, o templo de Ramses Il.

Autoria imaxes do carrusel: A. Guillaume Blanchard (https://commons.wikimedia.org/wiki/File:Egypte_louvre_285_scribe.jpg),

B. Philip Pikart (https://commons.wikimedia.org/wiki/File:Nofretete_Neues_Museum.jpg), C. Francesco Gasparetti (https://
commons.wikimedia.org/wiki/File:Giza_sfinge_e_piramidi.jpg)

A pintura

A sua finalidade era a de honrar os deuses e os faradns. Por iso era empregada na decoracion dos

palacios, nos templos ou nas tumbas. Eran pinturas sen perspectiva, nas que dominaban a frontalidade, a

rixidez, a inexpresividade e a idealizacion do representado.

Nas seguintes imaxes podes ver:

A.

B
C.
D

Unha pintura ao fresco que representa unha escena funeraria: persoas levando ofrendas a tumba.
As paredes da tumba de Tutankhamon onde se representa falando con Osiris, deus da morte.
Relevo cromado do Templo de Dendera. Nel mesturase pintura e escultura de baixo relevo.

Unha escena funeraria mesturada con outras da vida cotia. Unha vez mais, vemos o deus Osiris.

Autoria imaxes do carrusel: C. Hajor (nttps:/commons.wikimedia.org/wiki/File:Egypt. KV62.01.jpg)

Sabias que...?

As piramides foron construidas por homes libres. A cambio do seu traballo recibian unha
paga non en moedas senon en sal, de ai o concepto latino "salario", que ainda empregamos
na actualidade. Alguns documentos din que a primeira folga da historia tivo lugar durante a
construcion da piramide de Keops, na cal esixian a mellora das condiciéns laborais.

Os exipcios empregaron grandes bloques de pedra para a construcion deste monumento
funerario. En Exipto non habia pedra, polo que habia que transportala dende Etiopia
empregando como via de transporte o rio Nilo. Dende o rio transportaban as pedras usando
unha especie de trineo sobre a area previamente humedecida, o que reducia moitisimo a
forza de tiro que habia que realizar.

Piramide de Keops.

Actividades

1. Completa a seguinte ficha sobra esta pintura pertencente ao Libro dos Mortos:

1. Descricidn técnica

« Soporte:

* Técnica:

» Composicion ou descricién de como aparecen representadas as figuras no espazo:
* Luzecor

2. Contextualizacién

* Tema e caracteristicas:

¢ Contextualizacion histérica:

& x

6. Completa a seguinte taboa coa informacion de polo menos cinco deuses ou deusas exipcios, como
segue no exemplo.

Deus/Deusa Caracteristicas Funcion

Foi considerado o deus mais
importante do Antigo Exipto.

Ra Cabeza de falcon e disco solar Deus do sol e da orixe da vida.

7. Crea unha guia turistica onde se inclian polo menos tres dos principais monumentos de Mesopotamia
e tres do Antigo Exipto e sitiaos nun mapa. Non esquezas incluir o nome de cada un dos monumentos,
unha breve descricion e algunha imaxe representativa de cada un eles.

6. Ao peche

Que aprendiches?

1. Completa no teu caderno os esquemas seguintes:

Avaliate

Presentdmosche a continuacion algunhas actividades para avaliarte. Dispds de tres tentativas para superar
cada actividade.

& X

Reforza
D X
Amplia

1. Pode parecer incrible, pero en Espana conservamos restos da civilizaciéon exipcia. Vira a tia mirada cara
a Madrid e tamén cara aos museos desta capital e elabora a ficha dalgunha destas obras de arte. A ficha
debe incorporar o nome do monumento ou obra, a cronoloxia, o contexto da época, a tematica, o material
e soporte, as cores, se ten movemento...

Actividade de sintese

1. Propofiémosche agora que interpretes un papel: teras que facer de xornalista que vai ao pasado e fai
duas viaxes: unha, a unha antiga cidade de Mesopotamia, como por exemplo, Damasco; outra, ao antigo
Exipto, visitando Tebas.

Imaxina que entras nas cidades e ves 0s seus habitantes nas ruas, traballando nos seus obradoiros e
terras. Ao teu arredor tamén hai numerosos monumentos daquela época.

Fai duas pequenas crénicas nas que describas en primeira persoa o que ves, as tuas impresions. Fala da
sociedade, das actividades que desenvolven e da arte.

Glosario

Cidade-estado

Territorio independente e cunha organizacion politica, econdmica, social e cultural propia.

Cigurat

Edificio relixioso sumerio e acadio, con forma de torre piramidal escalonada. A sua base
era cadrada ou rectangular e na parte superior albergaba o santuario.

Civilizacion

Nome que recibe unha sociedade complexa, é dicir, aquela que presenta unha
organizacion politica, social, econdmica, relixiosa e cultural.

Caodigo de Hammurabi

Primeira compilacion de leis conecida da Historia. Recibe este nome porque foi
redactada durante o reinado de Hammurabi de Babilonia.

Crecente fértil

Rexion xeografica na que naceron as primeiras civilizacions, entre elas a exipcia e a
mesopotamica.

Escriba

Persoa de clase social alta dedicada a escritura, un labor que poucos dominaban.

Escritura cuneiforme

Tipo de escritura que representa silabas e palabras a través de caracteres en forma de
cufa, realizados sobre taboas de arxila. Orixinaria de Mesopotamia.

Escritura xeroglifica

Tipo de escritura que expresa ideas a través de palabras e signos silabicos en forma de
debuxos. Os soportes empregados para este tipo de escritura foron o papiro e a pedra.
Orixinaria de Exipto.

Faraon

Maxima autoridade politica e relixiosa no antigo Exipto. Os simbolos cos que se
representaba eran a coroa, o cetro, a cobra, o latego e a cruz.

Hipoxeo

Tumba escavada nos cantis das beiras do Nilo. Tifia forma de galeria subterranea.

ldeograma

Simbolo que representa ideas ou conceptos xerais.

'Libro dos Mortos'

Documento que contifia os pasos a seguir para axudar os exipcios a superar o0 xuizo de
Osiris tras a morte.

Mastaba

Construcion funeraria en forma de piramide truncada.

Mitoloxia

Conxunto de relatos fabulosos sobre a vida dos deuses ou os heroes. En moitas
ocasions foron creados para explicar elementos da realidade cotia que non eran quen de
explicar recorrendo ao pensamento racional.

Pictograma

Sistema de expresion e comunicacion escrita que usa imaxes ou simbolos para
representar un obxecto ou concepto.

Piramide

Construcion de forma piramidal destinada ao enterramento dos faradns. Son edificios de
pedra con pequenos tuneles ou pasadizos que conducen a unha camara funeraria.

Politeismo

Crenza na existencia de varios deuses.

Sacerdotes

Persoas dedicadas a render culto aos deuses. Pertencian a alta sociedade e vivian nos
templos.

Ligazons

Textos do Codigo de Hammurabi (http://www.historiaclasica.com/2007/06/el-cdigo-
de-hammurabi-leyes-1-50.html)

Traduce o teu nome a escritura xeroglifica (http://recursos.cnice.mec.es/
latingriego/Palladium/5_aps/esplap09.htm)

O teu nome con xerdglifos (http:/egipto.com/museo/alphabet/name.html)

'‘Xardins colgantes de Babilonia' (http://safeshare.tv/v/ss564c5eaadd927)

Sobre as mulleres en Mesopotamia (http://
mujeresiluminandosombras.blogspot.com.es/2007/10/sobre-las-mujeres-en-
mesopotamia.html)

A muller no Crecente Fértil: Mesopotamia (http://mujeres-armadas-de-
sintaxis.blogspot.com.es/2012/11/la-mujer-en-el-creciente-fertil.ntml)



http://www.historiaclasica.com/2007/06/el-cdigo-de-hammurabi-leyes-1-50.html
http://recursos.cnice.mec.es/latingriego/Palladium/5_aps/esplap09.htm

http://mujeres-armadas-de-sintaxis.blogspot.com.es/2012/11/la-mujer-en-el-creciente-fertil.html

Os dereitos da muller no Cédigo de Hammurabi (http:/
www.historiaclasica.com/2007/05/el-cdigo-de-hammurabi.html)

A familia no Antigo Exipto (http:/nefery.blogspot.com.es/2011/02/la-familia-en-el-
antiguo-egipto.html)

A familia exipcia (http://amigosdelantiguoegipto.com/?page_id=8857)

A momificacién (http://safeshare.tv/v/ss563fc4b17d917)

